
jagati vijayatAM sadA jayantI

జగతి విజయతాం సదా జయన్తీ

పతాకా-ప్రశస్తిగీతిః 
జగతి విజయతాం సదా జయన్తీ ।
త్రివిధపతాకా  శ్రియం  శ్రయన్తీ  ॥ధ్రువపదమ్ ॥
సూర్యసోమసీమానమయన్తీ పిశునజనాననమానమయన్తీ ।
నిజనిజకర్మరతాన్ హరిహరిణాన్ విగతవిరోధాన్ సఙ్గమయన్తీ  ॥
జగతి విజయతాం సదా జయన్తీ ॥ ౧॥
ఏకచ్ఛత్రం  రాజ్యమిలాయాం జనితానన్ద సఞ్జనయన్తీ  ।
మర్యాదాం నో దైవమహిమ్నా యాతాం తాం పునరున్నమయన్తీ ॥
జగతి విజయతాం సదా జయన్తీ ॥౨॥
దర్శం దర్శం సుషమాం స్వీయాం రిపుగణముఖశోభాం స్థగయన్తీ  ।
విశ్వవిచిత్రా పరమపవిత్రా దర్శకచయనయనాని హరన్తీ ॥
జగతి విజయతాం సదా జయన్తీ ॥ ౩॥
దేశవిదేశే జనితవిశేషే లోకోత్తరమానన్ను వహన్తీ ।
పరాధీనతాం ముదా హరన్తీ స్వరాజ్యసుషమాముదాహరన్తీ ॥
జగతి విజయతాం సదా జయన్తీ ॥ ౪॥
భారతమాతుర్మస్తకశోభాముజ్జ్వలయన్తీ  ధామ దిశన్తీ ।
ఉచ్ఛృఙ్ఖలతాం  ప్రతర్జయన్తీ   స్వాస్పదముచ్చైరుపార్జయన్తీ   ॥
జగతి విజయతాం సదా జయన్తీ ॥ ౫॥
రచయితా -

విద్యాభాస్కరః శ్రీపరమానన్దః   శర్మా,వ్యాకరణశాస్త్రీ సాహిత్యాచార్యః

